
8. Lögfræði, munnlegt próf. 
9. Bókfærsla almenn, skriflegt próf. 

10. Reikningshald, munnlegt próf. 
11. Bókfærsla, endurskoðun og skattaskii, skriflegt próf. 
12. Tölfræði, skriflegt próf. 
13. Viðskiptareikningur, skriflegt próf. 
14, Enska, skriflegt og munnlegt próf. 
15. Ritgerð um hagfræðil legt efni, er hagfræðikennarar deildarinnar fá stúdentinum 

til meðferðar í lok fjórða misseris, er hann stundar nám í viðskiptafræðum í 

deildinni. 
Stúdentum er heimilt að ganga hvenær sem er á námstíma sínum undir próf i 

3., 7., 8., 9., 10., 12., 13. og 14. prófgrein, og skulu slík próf að jafnaði haldin að af- 

lokinni yfirferð yfir hlutaðeigandi námsgrein. Teljast próf þessi til fullnaðarprófs, 
þótt ekki séu þau tekin samtímis því. Áður en stúdent tekur þátt í æfingum í bók- 
færslu verklegri, endurskoðun og skattaskilum, skal hann hafa lokið prófi í almennri 
bókfærslu og hlotið a. m. k. einkunnina miður vel. 

Áður en stúdent segir sig til fullnaðarprófs, skal hann afhenda prófritgerð sína 
vélritaða og leggja fram skilríki um, að hann hafi tekið þátt í æfingum í eftirtöldum 
greinum: 

Rekstrarhagfræði, m. a. haldið eitt erindi og afhent kennaranum það vélritað. 
Þjóðhagfræði, m. a. haldið eitt erindi og afhent kennaranum það vélritað. 

Verklegri bókfærslu, endurskoðun og sk kattaskilum, m. a. tekið þátt í a. m. k. 12 

verklegum æfingum. 
Ensku, m. a. leyst úr 25 skriflegum verkefnum. 

Nái stúdentinn ekki einkunninni miður vel að meðaltali í 1., 2., 4, 5., 10. og 11. 

profgrein, stenzt hann ekki fullnaðarprófið. Við útreikning aðaleinkunnar reiknast 
einkunnir í 1., 2., 4., 5. og 11. prófgrein tvöfaldar. 

Þetta tilkynnist hér með þeim, sem hlut eiga að máli. 

Menntamálaráðuneytið, 21. september 1949. 

F. h.r. 

Birgir Thorlacius. 

BRÁÐABIRGÐALÖG 

um heimild fyrir ríkisstjórnina að ábyrgjast allt að 2 250 000 króna lán til 

útgerðarmanna, er stunda síldveiðar á á þessu sumri. 

Forseti ISLANDS 
gjörir kunnugt: Fjármálaráðherra hefur tjáð mér, að brýna nauðsyn beri til að 

gefa út lög um heimild fyrir ríkisstjórnina til að ábyrgjast bráðabirgðalán 
til útgerðarmanna, sem sildveiðar stunda í ár. 

Sökum þess, að síldveiði hefur enn brugðizt í sumar fram að þessu, og 
hætta er á, að hún stöðvist alveg vegna erfiðleika sildarútgerðarmanna á að 
greiða kaup háseta og nauðsynjar til útgerðarinnar, hefur ríkisstjórnin 
leitað til Landsbanka Íslands og Útvegsbanl ra Íslands um lánveitingu að 
fjárhæð, alit að kr. 2 250 000.00 í þessu skyni, og verði lánin tryggð með 

ábyrgð ríkissjóðs.

Fyrir því eru hér með sett bráðabirgðalög samkvæmt heimild i 28. gr. 
stjórnarskrárinnar á þessa leið: 

1. gr. 
Ríkisstjórninni er heimilt að ábyrgjast bráðabirgðalán til þeirra útgerðar- 

manna, er síldveiðar stunda á þessu sumri, og Landsbanki Íslands og Útvegsbanki 
Íslands h/f veita. 

2. gr. 
Samanlögð ábyrgð ríkissjóðs vegna þessara lánveitinga má ekki fara fram úr 

kr. 2 250 000.00. 

3. gr. 
Taka skal á fjárlög fyrir 1950 fjárveitingu til endurgreiðslu lánanna, er sam- 

svari hví sem ógreitt er af þeim 31. jan. n. k. 

4. gr. 
Lög þessi öðlast þegar gildi. 

Gjört í Reykjavík, 12. ágúst 1949. 

Sveinn Björnsson. 

(L. S.)   
Jóhann Þ. Jósefsson. 

BRÁÐABIRGÐALÖG 

um framkvæmd gildandi viðskiptasamninga milli Íslands og Póllands. 

Fonsætr ISLANDS 

gjörir kunnugt: Viðskiptamálaráðherra hefur tjáð mér, að vegna gengislækkunar 
íslenzkrar krónu gagnvart Bandarikjagjaldeyri, og þar eð greiðslur sam- 
kvæmt gildandi viðskiptasamningi við Pólland fari reikningslega fram í 
þeim gjaldeyri, muni grundvöllur viðskiptanna við það land raskast og það 
hafa í för með sér óheppileg áhrif á verðlagsþróunina innanlands, nema 
gerðar séu sérstakar ráðstafanir til þess að koma í veg fyrir það. Telur 
ríkisstjórnin brýna nauðsyn bera til að gefa út sérstök bráðabirgðalög í 
þessu skyni, og eru því hér með sett bráðabirgðalög samkvæmt heimild í 
28. gr. stjórnarskrárinnar á þessa leið: 

1. gr. 
Af andvirði þeirra vara, sem fluttar eru út til Póllands, samkvæmt viðskipta- 

samningi milli Íslands og Póllands, undirrituðum 14. júní 1948, og viðbótarsamn- 
ingi, undirrituðum 7. apríl 1949, skal fyrir fullt og allt haldið eftir kr. 284.48 af 
hverju 100 dollara gjaldeyrisverðmæti, sem skilað er til Landsbanka Íslands, þannig 
að útflytjendur fái greitt það sama í íslenzkum krónum og þeir hefðu fengið, ef 
kaupgengi Bandaríkjagjaldeyris hefði verið kr. 647.27 á hverja 100 dollara, en 
ekki kr. 931.75, eins og það nú er orðið. Sama regla skal gilda um þjónustu, sem 

inni er af hendi samkvæmt þessum samningum. 

